
«СОТ ТӨРЕЛІГІ АКАДЕМИЯСЫНЫҢ ХАБАРШЫСЫ» ЖУРНАЛЫНА 

МАТЕРИАЛДАРДЫ ҰСЫНУ ТӘРТІБІ 

«Сот төрелігі академиясының хабаршысы» журналына құқықтанудың әртүрлі 

салаларындағы зерттеулердің нәтижелері туралы өзекті ақпаратты, мәліметтерді қамтитын 

зерттеудің жаңалығы бар бұрын жарияланбаған ғылыми мақалалар қабылданады. 

Жариялау үшін мақала және басқа материалдар ұсынылған кезде автор журналдың 

редакциясына олардың жарияланғанын немесе басқа басылымдарға ұсынылғанын 

хабарлауға міндетті. 

Жариялауға ұсынылған материал түпнұсқа болуы керек. 

Бірлескен авторлық авторлар ұжымының үш адамнан аспайтын мақала жазуын 

білдіреді.  

Студенттер мен магистранттардың жұмыстары қабылданбайды. Докторанттардың 

мақалалары ғылыми жетекшінің оң пікірі болған кезде жарияланады. 

Ғылыми дәрежесі жоқ судьялар жариялауға материалдар ұсынған жағдайда, олар 

ғылыми жетекшінің рецензиясынсыз, бірақ соқыр рецензиялау және плагиаттың бар-

жоқтығын тексеру рәсімінен кейін «Сот практикасы» айдарында орналастырылады. Бұл 

ретте осы айдардағы мақалалар ағымдағы нөмірдегі материалдардың жалпы санының 10 

%-нен аспауға тиіс. 

Мақала мәтіні мұқият оқылып, стилистикалық, грамматикалық, орфографиялық, 

синтаксистік қателер болмауы керек. 

Плагиатқа, автоплагиатқа, өзгертіп айтуға, басқа біреудің мәтінін авторға сілтеме 

жасамай аударуға, синонимайзерді қолдануға, өзіндік ерекшеліктің пайызын арттыру үшін 

таңбаларды ауыстыруға жол берілмейді. Мәтіннің түпнұсқалығы 100 % болуы керек. 

Пайдаланылған тұрақты сөз тіркестерінің, нормативтік құқықтық актілер мен халықаралық 

құжаттардан үзінділердің, әдеби көздерден алынған дәйексөздердің көлемі ғылыми мақала 

мәтінінің барлық көлемінің 40 % -нен аспауға тиіс. 

Барлық басқа шарттар тең болған жағдайда, ағылшын тілінде жазылған мақалалар 

журналдың нөмірлерін қалыптастыру кезінде артықшылыққа ие болады. 

Мақаланы ресімдеу ережелеріне сәйкес ресімделген мәтін жүйеге жүктеледі. 

Ғылыми журналдың редакциялық алқасы мақалаларды редакциялық жоспарларға 

сәйкес іріктеу құқығын өзінде қалдырады. Сонымен қатар, редакция келіп түскен 

мақалаларды рубрикалар бойынша біркелкі бөлу тәртібін сақтайды. 

Мақалаларды іріктеу критерийлері: ғылыми және практикалық маңыздылығы, 

журналдың тақырыптық бағытына сәйкестігі және рәсімдеу талаптарына сай болуы. 

Мақалалар жарияланатын материалдарға қойылатын талаптар қатаң сақталған жағдайда 

және барлық ілеспе құжаттар толық болған кезде ғана қарастыруға қабылданады. 



ЖАРИЯЛАНАТЫН МАҚАЛАЛАРҒА ҚОЙЫЛАТЫН ТАЛАПТАР 

Техникалық талаптар • формат – А4 

• көлемі – негізгі мәтін 8 беттен кем емес және 10 беттен 
артық болмауы керек 

• шрифт – Times New Roman, кегль – 12, жоларалық интервал 

– бір, пішімдеу – ені бойынша 

• абзац шегінісі – 1 см 

• барлық жиектері – 2 см 

Мақала мәтіні келесідей 

тәртіппен 

орналастырылады: 

1. бірінші жоғарғы жол – мақала атауы бас әріптермен 

(ортасында, қалың шрифтпен ерекшеленген) үш тілде жазылуы 

керек. 

2. келесі екі жолда УДК және МҒТАР коды көрсетіледі. 

3. 1 интервалдан кейін ортасына автордың (авторлардың) аты-

жөні үш тілде көрсетіледі. Сонымен қатар, жауапты автордың 

электрондық поштасы міндетті түрде көрсетілуі тиіс. 

4. 1 интервалдан кейін – үш тілдегі аннотация (150-200 сөз). 

5. үш тілдегі түйінді сөздер мен сөз тіркестері (6-10). Әрбір 

аннотациядан кейін сол тілдегі түйінді сөздер көрсетіледі. Түйінді 

сөздердің белгіленуі қалың курсивпен ерекшеленеді. 

6. 1 интервалдан кейін – мақала мәтіні орналастырылады. 

7. Мақала мәтінінен кейін 1 интервалдан соң – пайдаланылған 

әдебиеттер тізімі орналастырылады. 

8. Пайдаланылған әдебиеттер тізімінен кейін 1 интервалдан 

соң References орналастырылады. http://translit.ru сайтында орыс 

тілін латын әліпбиіне транслитерациялау бағдарламасы 

орналастырылған. 

9. Автор(лар) туралы толық мәліметтер, оның ішінде толық 

аты-жөні, жұмыс орны, ел, қала, электрондық пошта, ORCID ID, 

Researcher ID, Scopus Author ID (бар болса) мақала мәтінінің 

соңында беріледі. 

Ескертпе* авторлар осы талаптарды сақтамаған жағдайда мақалалар жариялауға 

қабылданбайды. 

ҒЫЛЫМИ МАҚАЛАНЫҢ ТАҚЫРЫБЫНА ҚОЙЫЛАТЫН ТАЛАПТАР 

Ғылыми мақала – өзекті теориялық, практикалық немесе нормашығармашылық мәселенің 

аяқталған, өз бетімен орындалған және түпнұсқалы шешімі. 

Мақаланың тақырыбы • мемлекеттік-құқықтық саясат пен сот жүйесінің дамуындағы 
басым бағыттарға сәйкес болуы; 

• практикалық сипатқа ие болуы; 

• практикада проблеманы шешудегі елеулі қиындықтардан 

(коллизиялар, олқылықтар, біркелкіліктің болмауы, заңнаманы 

жетілдіру) бастау алуы; 

• анықталған проблемаларды шешу нәтижелерін практикада 

енгізуге арналған ұсынымдарды қамтуы (практикаға бағытталуы) 
тиіс. 

 Тақырыпты таңдау оның қазіргі кездегі өзектілігінен және 

http://translit.ru/


 зерттеудің жүзеге асырылу мүмкіндігінен туындауы тиіс. 

Тақырыпты 

тұжырымдауда жол 

берілмейді: 

• 14-тен артық сөз қолдануға; 

• тавтологияға. 

Тақырыпты тұжырымдағанда «құқықтық реттеу», «өзекті проблемалар», «жекелеген 

мәселелер», «теория мен практика» сияқты сөз тіркестерінен аулақ болуға және тақырып атауын 

жүргізілген зерттеу нәтижесі арқылы нақтылау (етістік арқылы әрекетті көрсету) ұсынылады. 

АННОТАЦИЯҒА ҚОЙЫЛАТЫН ТАЛАПТАР 

Мақаланың аннотациясы мазмұнды, құрылымды және түпнұсқа болуы керек. 

Аннотация мақала 

мазмұнының келесі 

қырларын қамтиды: 

• жұмыстың мақсаты мен міндеттері; 

• жұмысты жүргізу әдісі немесе әдіснамасы; 

• проблеманың қысқаша сипаттамасы және оны шешудің 

нәтижелері, жұмыс қорытындылары; 

• зерттеудің теориялық және практикалық маңыздылығы; 

• қорытындылар. 

Аннотация көлемі 150-200 сөз болуы керек. 

Алдымен мақала жазылған тілде аннотация беріледі. Содан кейін мақала ағылшын тілінде 

жазылған болса – қазақ және орыс тілдерінде; мақала орыс тілінде жазылған болса – қазақ және 

ағылшын тілдерінде; мақала қазақ тілінде жазылған болса – орыс және ағылшын тілдерінде 

аннотация беріледі. 

Аннотация мәтінінде әдебиеттер тізіміне сілтемелер, қысқартулар, түсініксіз белгілеулер 

болмауы тиіс. 
Аннотация мақаладағы кіріспе, негізгі немесе қорытынды бөлімдерді қайталамауы керек. 

Тарихи анықтамалар, егер олар құжаттың негізгі мазмұнын құрамаса, бұрын жарияланған 

жұмыстардың сипаттамасы және жалпыға белгілі тұжырымдар аннотацияда берілмейді. 

МАЗМҰНҒА ҚОЙЫЛАТЫН ТАЛАПТАР 

Ғылыми зерттеудің пәні теория, тәжірибеге шолу, құқықтық реттеу және салыстырмалы-

құқықтық аспектілер тұрғысынан қарастырылуы тиіс. 

Мазмұнда мақала тақырыбында көрсетілген нақты проблема, осы проблемаға қатысты 

пікірталас, негіздемесі бар шешу жолдары қарастырылуы қажет. 

Редакцияға тек белгілі, жаңалықтық немесе тарихи фактілерді баяндайтын сипаттамалық 

мақала ұсынуға жол берілмейді. 

Мазмұн мақала тақырыбын ашып, оған толық сәйкес болуы керек. 

Мақала мәтіні ішкі тұтастықпен сипатталып, жүйелі, бірізді жазылуы тиіс; абзацтар 

ойлардың, қорытындылар мен талдаулардың логикалық біртұтас және ретті тізбегін құрауы 

керек. 

Қажетсіз кіріспе сөз тіркестерінен (мысалы, «мақала авторы қарастырады...» сияқты) аулақ 

болу ұсынылады. 

Рұқсат етілмейді: • НҚА және басқа да көздерден алынған үзінділерді қатарынан 

үш сөйлемнен артық қолдануға 

• басқа авторлардың дәйексөздерін өз пікірін қоса берместен 
қолдануға 

• атаудың мазмұнға сәйкес келмеуіне 

Мақала мәтінінде автоматты тасымалдаудыды пайдалануға жол берілмейді. 



Мақала мәтінінде автоматты аударымдарды пайдалануға жол берілмейді.  
Автор ЖИ-ді Қазақстан Республикасының қолданыстағы заңнамасының ережелерінде 
белгіленген шеңберде пайдалануға құқылы. Бұл ретте мақала авторы жасанды интеллект 
технологиясын оған сілтеме жасау арқылы пайдалану туралы, оның ішінде ғылыми зерттеудің 
қай кезеңдерінде және автордың жасанды интеллект технологиясын қалай қолданғанын 
сипаттауды, сондай-ақ осылайша алынған деректердің дұрыстығын тексеру немесе оларды 
өңдеу және түсіндіру әдістері мен әдістерін сипаттауды хабардар етуі тиіс. 

Мақаланың құрылымы 

мыналардан тұрады: 

• кіріспе; 

• материалдар мен әдістер; 

• нәтижелер; 

• талқылау; 

• қорытынды; 

• пайдаланылған әдебиеттер тізімі. 

Кіріспеде көрсетілуі 

керек: 

• өзектілігі; 

• зерттеу тақырыбының жаңалығы; 

• проблеманың зерттелу деңгейі; 

• тақырыптың маңыздылығы мен мазмұны. 

Тақырыптың өзектілігі зерттеудің қазіргі уақыттағы және қазіргі ғылыми контекстегі 

қажеттілігін, маңыздылығын және уақыттылығын сипаттауы керек. 

Өзектілікті негіздеу үшін статистикалық деректерді келтіру ұсынылады. 

Кіріспенің көлемі 200-250 сөз шегінде болуы тиіс. 

Материалдар мен әдістер Материалдар (теориялық, нормативтік және практикалық база) 

мен әдістер (зерттеу жүргізілген тәсілдер) алынған нәтижелердің 

шынайылығын қамтамасыз етеді. 

Автор тек әдістерді атап қана қоймай, әрбір әдістің осы 

зерттеуге қолданылу тұрғысынан мазмұнын ашуы қажет (яғни, 

зерттеудің қай бөлігінде, қандай әдіс қолданылғанын және сол 

әдісті қолдану арқылы қандай нәтиже алынғанын нақты көрсетуі 

тиіс). 

Мақала жазу барысында келесі жалпығылыми әдістерді 

қолдану қажет: талдау, синтездеу, индукция, дедукция, ұқсастық 

(аналогия), дәлелдеу, социологиялық сауалнама, анкета жүргізу, 

сұхбат,  сараптамалық  сауалнама  және  т.б.  әдістер, сондай-

ақ құқықтық зерттеулерге тән арнайы әдістер де қолданылуы 

тиіс: формалды-құқықтық, салыстырмалы-құқықтық, құқықтық 

және сот статистикасы әдістері, құқықтық эксперимент және т.б. 

Егер нақты сот тәжірибесіне қолжетімділік болмаса, модельдеу 

әдісін қолдану ұсынылады. 

Нәтижелер Бұл бөлімде автор проблема көтере отырып, зерттеу 

нәтижелерін нақты, жинақы келтіреді. 

Талқылау Бөлімде фактілік материал мен әдебиетке, проблемаға қатысты 

көзқарастарға талдау жасалады. 



Қорытынды Мақаланың бұл бөлімінде ұсынымдар, ұсыныстар, теориялық 

және практикалық тұжырымдар болуы керек. 

Қорытынды негізділікпен және дәйектілікпен сипатталуы керек. 

Қорытындының мазмұны негізгі мәтінге сәйкес келуі керек. 

Пайдаланылған 
әдебиеттер тізімі 

Дереккөз базасы жалпы және арнайы әдебиеттерді, «классика» 
санатындағы әдебиеттерді, сондай-ақ қазақстандық авторлардың 

 еңбектерін қоса алғанда, соңғы 5 жылдағы заманауи зерттеулерді 

қамтуы тиіс. 

Кемінде 10 дереккөз (НҚА-ға жатпайтын) пайдаланылуы тиіс, 

оның 50 %-ы соңғы 5 жылдан ерте жарияланбаған болуы керек. 

НҚА, халықаралық құжаттар, статистикалық деректер, 

авторсыз дереккөздер пайдаланылған әдебиеттер тізіміне 

енгізілмейді. Мұндай дереккөздер электрондық дерекқорларға 

сілтемелерді және оларға жүгіну күнін міндетті түрде көрсете 

отырып, беттік ескертулер (тұтас нөмірленетін) арқылы 

көрсетіледі. 

Мәтін бойынша ғылыми әдебиеттерге сілтемелер дереккөздің 

бетін көрсете отырып, текше жақшада беріледі, сілтемелердің 

нөмірленуі мәтін бойынша дәйексөзге қарай үздіксіз болады. 

Дереккөзді қайта келтірген кезде оған бастапқы дәйексөз нөмірі 

беріледі. Жарияланбаған жұмыстарға сілтеме жасауға жол 

берілмейді. 

Дереккөздер арасында салыстырмалы құқықтық аспектіні ашу 

үшін міндетті түрде әлемдік әдебиеттерді (негізінен «Үлкен 

төрттік» елдері – Ұлыбритания, АҚШ, Франция, Германия) 

пайдалану керек. 

Авторлар міндетті түрде Сот төрелігі академиясы 

хабаршысының мұрағаттық нөмірлерінен мақалаларға сілтеме 

жасауы керек. 

